
Unha inimiga do pobo 
é a adaptación dunha das pezas máis significativas 
da literatura dramática universal. Cento corenta 

anos despois o texto de Henrik Ibsen segue a 
servir de material inflamable para denunciar unha 
forma de facer política que antepón os beneficios 
económicos á saúde da poboación, ao tempo que 
permite reflexionar sobre o poder dos medios de 

comunicación á hora de moldear a opinión pública e 
colocala no lugar no que ao poder lle interesa.

Coa vontade de aproximar aínda máis a peza, 
a Galicia actual serve de escenario para unha 

proposta onde a desinformación, o poder das redes 
sociais, a crise ecolóxica e a depredación neoliberal 

deseñan un contexto hostil no que as emocións 
humanas son sometidas á máxima presión.

